“AIRE GARBIA” PLATAFORMAK ZUBIETAKO ERRAUSTE
PLANTARI BURUZ AURKEZTUTAKO MOZIOA

Urte askotako tirabira politikoen ondoren, badirudi berriz ere martxan jarri
nahi dutela Zubietako errauste plantaren proiektua. Behintzat, hala agindu
dute Gipuzkoako Foru Aldundiko arduradun berriek.

Lasarte-Orian kezkatuta gaude gai honekin. Izan ere, Europan dozenaka
azterketa epidemiologikok frogatu dute errauste planta batetik gertu bizi
diren herritarrek aukera gehiago dituztela minbiziak, leuzemiak,
malformazio genetikoak, ernalketa sistemaren mutazioak eta bestelako
gaitz asko pairatzeko. Erraustegia dioxina sortzaile handiak dira, eta
Osasunerako Mundu Erakundeak (OME) berak minbizia eragiletzat jo ditu
dioxinak. Partikula horiek elikagai katearen bidez gure gorputzera sartzen
dira, eta metatzen joaten dira, desagertzeko aukerarik gabe. Frantziako
Medikuen Plataforma Nazionalak (Osasun erakunde nagusiak bertan
biltzen dira) gobernuari errauste planten gaineko atzerapen bat eskatu zion
2007an.

Lasarte-Oriako hirigunea erraustegitik kilometro eta erdi eskas batera
dago, eta mendebaldeko haizea izanik gure inguruan ohikoena, bete-betean
harrapatuko du gure herria. Hala izanik, eragin itzela izango du errauste
plantaren labeak lasarte-oriarren bizi kalitatean eta osasunean.

Kezkatuta gaude hainbat herritan proiektuak egon direlako, cta hango
herritarrak, normala den bezala, asaldatu direnez mehatxuaren aurrean,
Zubietara ekarri dutelako. Lasartearrok ez dugu ahaztu Zaldunbordan,
Landarbason, Urnictan cta Aritzetan saiatu zirela erraustegiak egiten,
Zubietan baino lehenago. Zergatik baztertu zituzten kokagune horiek eta
aukeratu hau? Garbi dago: Gipuzkoan inork ez du nahi erraustegi bat bere
herrian. Guk ere ez.

Dominique Belpomme kantzerologo frantses ezagunak dio “errauste
plantaren aldeko apustua egitea minbiziarekin bizitzeko arriskua
asumitzea” dela. Guk ez dugu halakorik nahi ez guretzat ez gure seme-
alabentzat.



Aurreko guztia kontutan hartuta:

e Lasarte-Oriako Udal Batzarrak Diputazioari eta gai honetan zeresan handia duten
Mankomunitateei eta Gipuzkoako Hondakinen Partzuergoari eskatzen die bazter dezatela
Zubietako errauste plantaren proiektua eta aintzat hartu dezatela lasarte-oriarron eta Lasarte-
Oriako udalaren kontrako iritzia.

